
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ
ՀՈՒՆԻՍԻ 27-Ի N 687-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ Մ Ա Ս Ի Ն» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	04.07.2023թ.

	
	N 01/9-1/12904-2023

	ՀՀ ֆինանսների նախարարությունը Ձեր 2023 թվականի հունիսի 20-ի N ԳՍ//10873-2023 գրությամբ ներկայացված «Հայաստանի Հանրապետության կառավարության 2013 թվականի հունիսի 27-ի N 687-Ա որոշման մեջ լրացումներ և փոփոխություն կատարելու մասին» ՀՀ կառավարության  որոշման նախագծի վերաբերյալ (այսուհետ՝ Նախագիծ), որով առաջարկվում է սույն որոշման հիմքով «Երկրապահ կամավորականների միություն» հասարակական կազմակերպության հետ կնքված ոչ բնակելի տարածքների (Երևան քաղաքի Նորք-Մարաշի վարչական շրջանի, Նորքի 11-րդ փողոցի N 62 հասցեում գտնվող շենքի 1-ին հարկից 147 քառ. մետր մակերեսով և Երևան քաղաքի Արաբկիրի վարչական շրջանի Քանաքեռ ՀԷԿ N 14 հասցեում գտնվող շենքի 2-րդ հարկից 102.2 քառ. մետր մակերեսով տարածքներ) անհատույց օգտագործման պայմանագրերի ժամկետները երկարաձգել 5 տարով, հայտնում է հետևյալը.
Նախագծի նախաբանի և կից ներկայացված հիմնավորման տեղեկանքի համաձայն՝ առաջարկվող փոփոխությունների լիազորող նորմ է հանդիսանում Հայաստանի Հանրապետության կառավարության 2011 թվականի փետրվարի 17-ի N 304-Ն որոշումը (այսուհետ՝ N 304-Ն Որոշում):
Վերոգրյալի կապակցությամբ Ձեր ուշադրությունն ենք հրավիրում այն փաստին, որ N 304-Ն Որոշումն ուժը կորցրած է ճանաչվել Հայաստանի Հանրապետության կառավարության 2023 թվականի ապրիլի 21-ի N 595-Ն որոշման (այսուհետ՝ N 595-Ն Որոշում) 7-րդ կետի համաձայն:
Միաժամանակ N 595-Ն Որոշման 9-րդ կետի համաձայն՝ որոշման պահանջները չեն տարածվում մինչև որոշումն ուժի մեջ մտնելն սկսած և ընթացքում գտնվող պետական սեփականություն հանդիսացող գույքի անհատույց օգտագործման տրամադրման իրավահարաբերությունների վրա, դրանք իրականացվում են համաձայն Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ սահմանված կարգավորումների:
Հիմք ընդունելով վերոգրյալը՝ առաջարկում ենք խմբագրել Նախագծի նախաբանը՝ դրանում որպես լիազորող նորմ սահմանելով Հայաստանի Հանրապետության կառավարության 2023 թվականի ապրիլի 21-ի N 595-Ն որոշման 9-րդ կետը:
	Ընդունվել է: Նախագծում կատարվել է համապատասխան փոփոխություն: 



	2. ՀՀ կրթության, գիտության, մշակույթի և սպորտի նախարարություն
	27.06.2023թ.

	
	N 27/20.1/16305-2023

	Հայտնում եմ Ձեզ, որ «Հայաստանի Հանրապետության կառավարության 2013 թվականի հունիսի 27-ի N 687-Ա որոշման մեջ լրացումներ և փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը դիտողություններ ու առաջարկություններ չունի:
	Ընդունվել է ի գիտություն: 

	3. ՀՀ կադաստրի կոմիտե
	28.06.2023թ.

	
	N ՍԹ/8715-2023

	Ի պատասխան ՀՀ տարածքային կառավարման և ենթակառուցվածքների նախարարության 2023 թվականի հունիսի 20-ի N ԳՍ//17776-2023 գրության՝ հայտնում ենք, որ «Հայաստանի Հանրապետության կառավարության 2013 թվականի հունիսի  27-ի N 687-Ա որոշման մեջ լրացումներ և փոփոխություն կատարելու մասին»                  ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունենք:
   Միաժամանակ տեղեկացնում ենք, որ ՀՀ կառավարության 2013 թվականի հունիսի 27-ի «Անհատույց օգտագործման իրավունքով գույք հանձնելու մասին» N 687-Ա որոշման (այսուհետ՝ Որոշում) 1-ին կետում նշված քաղաք Երևան, Արաբկիր վ/շ, Քանաքեռ ՀԷԿ, 14 հասցեում գտնվող 01-003-0313-0008 կադաստրային ծածկագրով հողամասի մակերեսը (ըստ կադաստրային քարտեզի՝ 0.683832 հա) չի համապատասխանում պետական գրանցման տվյալներին (ըստ N 22082012-01-1120 վկայականի՝ 0.65526 հա):
   Հաշվի առնելով այն հանգամանքը, որ հողամասը կադաստրային քարտեզում արտացոլվել է առանց շրջադարձային կետերի կոորդինատների, առաջարկում ենք այն կադաստրային քարտեզում ճշգրիտ տեղադրելու համար հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
   Հայտնում ենք նաև, որ Որոշման 1-ին կետում ներկայացված Երևան քաղաքի Նորք-Մարաշ վարչական շրջանի Նորքի 11-րդ փողոցը, համաձայն Երևանի ավագանու 2023 թվականի մայիսի 23-ի N 788-Ն որոշման, անվանակոչվել է հայ նկարչուհի, ՀԽՍՀ վաստակավոր նկարիչ Արփենիկ Նալբանդյանի անվամբ` «Արփենիկ Նալբանդյան փողոց»:
	Ընդունվել է ի գիտություն: Տեղեկացնում ենք, որ Նախագծով հողամաս չի տրամադրվում:
Ինչ վերաբերում է Երևան քաղաքի Նորք-Մարաշ վարչական շրջանի Նորքի 11-րդ փողոց հասցեի փոփոխությանը, հայտնում ենք, որ Նախագծում կատարվել է լրացում:

	4. ՀՀ Երևանի քաղաքապետարան
	03.07.2023թ.

	
	N 01/114539-23

	[bookmark: _Hlk127442266]        Ձեր՝ 20.06.2023 թվականի N ԳՍ/17776-2023 գրությամբ ներկայացված «Հայաստանի Հանրապետության կառավարության 2013 թվականի հունիսի 27-ի                     N 687-Ա որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի վերաբերյալ առարկություններ և դիտողություններ չկան:
Միաժամանակ տեղեկացնում եմ, որ Երևանի քաղաքապետի 2023                        թվականի փետրվարի 8-ի № 01/23400-23 գրությամբ ՀՀ պետական գույքի կառավարման կոմիտեին առաջարկվել է նկատի ունենալ «Երևանի Վահագն Դավթյանի անվան հ.37 հիմնական դպրոց» ՊՈԱԿ-ի (այսուհետ՝ ՊՈԱԿ)                              տնօրենի խնդրանքն առ այն, որ «Երկրապահ կամավորականների                                 միություն» հասարակական կազմակերպության (այսուհետ՝ կազմակերպություն) կողմից օգտագործվող 202,1քմ տարածքը գտնվում է նոր կառուցվող սպորտդահլիճի երկրորդ հարկում, հետևաբար՝ ուսումնական գործընթացն անխոչընդոտ կազմակերպելու համար նպատակահարմար է, որ կազմակերպությունը տարածքն ապահովի առանձին մուտքով, ինչպես նաև կոմունալ ծառայությունների մասով (ջուր, գազ, էլեկտրաէներգիա) հանդես գա որպես առանձին բաժանորդ:
Առաջարկում եմ, հնարավորության դեպքում ընդառաջել ՊՈԱԿ-ին՝ վերոնշյալ պայմանների վերաբերյալ լրացումներ նախատեսելով կողմերի միջև կնքված գույքի անհատույց օգտագործման մասին պայմանագրում: 
	[bookmark: _GoBack]Ընդունվել է ի գիտություն: Տեղեկացնում ենք, որ առաջարկությունը համապատասխան գրությամբ ներկայացվել է «Երկրապահ կամավորականների միություն» հասարակական կազմակերպության քննարկմանը, որը հայտնել է իր համաձայնությունը նշված առաջարկության վերաբերյալ:







